
Por veces os premios li-
terarios descobren e fan
posible a publicación de
propostas narrativas novi-
dosas.Tal é o que aconte-
ce con esta achega de
Iván García Campos,O im-
posible de desatar, recente
premio Blanco Amor de
novela: un relato,o de Gar-
cía Campos, que confor-
ma unha proposta que po-
de ser lida por variadas ví-
as e modos. Na miña esti-
ma, porén, trátase dunha
peza narrativa á vez realis-
ta e alegórica.O autor,nun-
ha estrutura tripartita, re-
trata o cotián vivir dunha
familia na primeira e na
terceira parte. Entreme-
dias,na segunda,catro his-
torias colaterais que nos
transmiten a mesma men-
saxe: as derrotas da vida
ou a imposibilidade de
acadar a felicidade como
horizontes dos seres hu-
manos.

Hoxe as relación fami-
liares poden ser cálidas e
acolledoras, mais tamén
cabe a posibilidade de
que se atopen ateigadas
de insatisfaccións, confli-

tos, mutismos e hostilida-
des. I. García Campos ra-
diografa as rutinas dunha
familia urbana: pai, nai e
dous fillos durante unha
semana.Todos innomina-
dos, caracterizados unica-
mente polo rol que de-
sempeñan. Un relator en
terceira persoa vai pun-
teando por días e horas o
que sucede na casa,o que
din,o que pensan.Pero alí,
alén das rutinas diarias,
dos solitarios da nai e do
fedellar en reloxos por par-
te do pai, nada acontece.
Só o silencio. Silencio e
portadas reflectidos cons-
tantemente en frases co-
mo esta: “Vas para a ca-
ma?,preguntou a muller.O
marido non contestou”.Os
mesmos solitarios aos que
xoga a muller, son elo-

cuentes metáforas da in-
comunicación intrafami-
liar.A trama remata como
tiña que rematar: na con-
clusión de que estarían
máis cómodos durmindo
cada un nunha cama,feito
confirmado polo“Extra”co
que nos agasalla o autor
que é á vez contrapunto e
contraste.No relato de Gar-
cía Campos non existen
ruídos enxordecedores
que impidan unha instala-
ción pracenteira destas re-
lacións familiares, pero
existe o silencio – outra
forma quizais de comuni-
cación – que aínda é moi-
to máis estrondoso.

Saliento os aspectos for-
mais, xa que nos mesmos
se atopan os elementos
realmente novidosos e in-
novadores da novela.A for-

ma
de es-

cribir de
García Cam-

pos aseméllase
moito ás maneiras

daquela corrente evi-
dencialista que agromou
entre nós a finais dos 90.
Cun rexistro lingüístico
aséptico e nu de calquera

enfeite estilístico,o autor li-
mitase a relatar colmos,
obviedades. E faino con
frases concisas e repetiti-
vas, como se fose un pe-
dreiro que pica na pedra.
Resulta así un relato mo-
nocorde que chega a pro-
ducir canseira. Outras ve-
ces o texto ilumínase con
pequenas doses de retran-
ca e finísimo humor; e cer-
tos elementos paratex-
tuais, como tal os riscos
encima de textos que fa-
lan de Franco ou do bilin-
güismo e que fan máis pra-
centeiro este retrato da ca-
ra oculta da sociedade e
das cotiás derrotas que na
mesma se incrustan.
GARCÍA CAMPOS,Iván,O
imposible de desatar,Ed.
Galaxia,Vigo,2010,
PVP. 15 €

Saudamos con alborozo a presenza pública da re-
vista anual Serta,editada pola UNED no ano último.O
subtítulo,que reza“Revista Iberorrománica de Poesía y
Pensamiento Poético”,advírtenos de que estamos ante
un empeño verdadeiramente especial.No seu seo dá-
se abeiro,entón,tanto á creación poética como á refle-
xión sobre esta mesma actividade do espírito.E isto,no
desolador panorama das publicacións literarias na pe-
nínsula ibérica,resulta ao mesmo tempo preocupante
e aleccionador. Preocupante, dunha banda, porque,
alén dos premios literarios municipais ou das deputa-
cións, o xénero lírico mal concita o interese editorial

e, aínda menos, o do común lec-
tor. Aleccionador, dou-
tra, porque a rareza des-
ta iniciativa tan invulgar
segue mantendo, con te-
són, unha periodicidade
exitosa.Por todo isto me-
rece os nosos máis ace-
sos parabéns.Se a todo is-
to lle agregamos aínda o
feito de que no seu inte-
rior teñen cabida poemas
redactados na nosa lin-
gua, acompañados de es-
tudos críticos competen-
tes,a festa é total.

O número que agora co-
mentamos, o décimo, alber-

ga, pois, nas nosas letras, as si-
naturas de Dores Tembras,Yolan-

da Castaño, Francisco Niebro e Teresa Seara.As dúas
primeiras entregándonos poemas na nosa lingua, o
terceiro en edición bilingüe galego–astur e a cuarta
realizando unha análise crítica sobre o poemario de
Miguel Anxo Fernán–Vello,Territorio da dor.

En español,catalán,vasco, francés,portugués, italia-
no e romeno tamén podemos ler magníficos textos
destas literaturas irmás xunto con ensaios esclarece-
dores. O dito: un verdadeiro pracer para os amantes
desta estraña paixón que nos domina: a poesía, focali-
zada desde a razón e a emoción, isto é,desde a xenu-
nína entraña do home.
VV.AA.Serta,Ed.UNED,Madrid,2010,PVP. S/P

Desde a razón e a emoción

O autor

rutinas dunha

familia urbana

Saca do prelo a Morgante editora esta obra dramática de
Paula Carballeira.Se o que pretendía a autora era sorprender-
nos,abofé que o consegue,pois é unha proposta distinta: avo-
ga polo estrañamento literario e ao tempo pola comprensibili-
dade total do texto.

E explicámonos.Por que dicimos que supón un certo estra-
ñamento literario para o lector? Pois por como se presenta a
propia obra.É unha versión moi particular do Alicia no País
das Marabillas,no que aparecen dúas(?) Alicias que interac-
túan entre elas e cos demais personaxes que aparecen na
obra de Carroll: a lebre, o gato, a Raíña de corazóns... Nesta
consecución de diálogos caracterizados pola réplica e contra-

rréplica vertixinosa e ás veces monólogo
da(s) protagonista(s), a reflexión
ontolóxica sobre ela(s) mesma(s),
os posicionamentos delirantemen-
te superrealistas e as continuas
chiscadelas cara ao absurdo fan
que a obra sexa chocante nun pri-
meiro momento nesa intención de
estrañamento literario que nos pa-
rece que a autora procura con clari-
dade.

É certo que un pode deixarse le-
var polo si e polo non e polas de-
mais propostas –case que tolemias–
dos personaxes.Mais,se lle poñemos
certa distancia ao texto,chegamos a
un punto de comprensión desta zara-
gallada conceptual moi interesante.

Insistimos: coa distancia semella
que o que nos ofrece Carballeira, ade-

mais dunha visión propia dos personaxes,é unha Alicia hiper-
bolizada nas súas propias contradicións e virtudes.É o supe-
rrealismo que a caracterizou sempre de xeito máis ou menos
explícito elevado á enésima potencia; un acto de reflexión
que leva a ningures e precisamente por iso abre a porta e
deixa entrar a luz dun personaxe clásico,poliédrico e apaixo-
nante.

Alicia & Alicia é,formalmente sinxela,mais moi interesante
polo zume que se espreme dela se te deixas levar pola canti-
dade de propostas hilarantes que desta obriña emanan.É un
título interesante.
CARBALLEIRA,Paula,Alicia&Alicia,Ed.Morgante,Cangas,2010,
PVP.10 €

Poliédrica e
apaixonante

Hipérbole reivindicativa
HÉITOR MERA

“Cínicas é un texto concibido para un espectáculo
teatral mais talvez non sexa completamente –aínda–
unha obra dramática”.Con esta“instalación”da dúbida
sobre a distancia entre“espectáculo teatral”e“obra dra-
mática”comeza este pequeno prólogo da nova entrega
literaria de Teresa Moure;un prólogo no que se len moi-
to máis do que indicacións de como“re–presentar”ou,
se se quere,de como ler este“teatro líquido”.

Estamos diante dun texto magnífico co que se pode-
ría realizar un espectáculo incómodo, desacougante,
que azoute as conciencias dun público, aínda que tal
público poida estar nunha casa okupada ou“no piso
onde aínda viva unha anciá, apenas uns días antes de
que a enclaustren nunha resi-
dencia”.As personaxe de Cí-
nicas son, no primeiro acto,
Sara, que nos abraia co seu
monólogo, coa reiteración
dos seus movementos;no se-
gundo acto,no que asistimos
a presenza dun xogo acróni-
co provocado pola presenza
de novos personaxes “coa
súa mestura de intereses e de
épocas”, aparecen o Celador
, o Soldado Ateniense e Dió-
xenes que “como único re-
querimento do texto” debe
ser interpretado por unha mu-
ller,e preséntase como“un filósofo gre-
go do século IV a.de C.”que pertence á Esco-
la Cínica; no terceiro acto,entra en escena Ana,un-
ha muller“nova, fermosa e dinámica, sen recunchos”,
que vai ao encontro da súa única cita anual co seu
amante Ramón,prodúcese o encontro entre Sara Nou-
trora e Sara,e os seus diálogos agudos e irónicos conse-
guen trasladarnos a súa desobediencia,que cuestione-
mos os valores establecidos,desde esas mesmas cadei-
ras desde as que xa,como público,desexamos“partici-
par”co noso refugallo no espectulo.No remate instálase
a cuestión: e el haberá algo a re–nacer de tanta cinza?
Literatura para avivar as lapas, un texto que non pode
pasar desapercibido.A mellor Teresa Moure.
MOURE,Teresa,Cínicas,Ed.Udade.Da Coruña,2010,
PVP. 15 €

Da mellor
Moure

Para avivar as lapas
MARGA ROMERO

Relato monocorde
Derrotados pola vida
FRANCISCO MARTÍNEZ BOUZAS


